
ABSTRAK

Baitulmal adalah satu institusi kewangan harta dalam Islam. Institusi kewangan harta ini
merupakan perbendaharaan Islam untuk Ummah. Perbendaharaan ini telah wujud semenjak
awal Islam di bumi Rasulullah S.A.W. yang maju dan bertamadun. Ketamadunan dalam
piagam Madinah ada hubungkait dengan sosioekonomi ummah Madaniyah yang telah
berjaya keluar dari kejahilan kepada kejayaan. Walaupun kewujudan Baitulmal telah lama
tertulis dalam enekmen negeri-negeri di Malaysia namun kewujudannya agak berbeza dari
segi konsep dan perlaksanaanya dengan Madinah. Baitulmal di Malaysia di letakkan di satu
unit kecil di bawah satu struktur kuasa perundangan negeri. Walaupun negara makin maju
dan berkembang pesat perubahan zaman berganti zaman tetapi Baitulmal masih di tahap
yang lama dan makin hari dikecilkan skop fungsinya. Sedangkan negara memerlukan
kekuatan dan strategi untuk merawat permasalahan sosioekonomi ummah hari ini. Selain
itu, keistimewaan yang di miliki oleh institusi Baitulmal ini menjadikan ia berbeza dengan
yang lain. Di Institusi lain seperti bank, NGO mungkin mempunyai motif tertentu dalam
operasi seperti bertujuan promosi, profit dan tidak kurang juga politik. Tetapi ini berbeza
dengan institusi Baitulmal yang bermotifkan non-profit. Baitulmal ialah institusi
perbendaharaan kewangan Islam yang berfungsi mengumpul dan mengagihkan kepada
kumpulan yang tertentu. Oleh kerana kekuatan asal yang di milikinya, apakah keupayaan
Baitulmal di Malaysia dapat menangani permasalahan sosioekonomi ummah. Bagaimana
keberdayaan Baitulmal mampu berfungsi sedangkan skopnya di kecilkan kemampuanya
terbatas dalam memberi perkhidmatan kepada umat Islam. Objektif utama kertas kerja ini
adalah mengkaji sejauhmana senario di atas mempengaruhi keberdayaan/keupayaan
institusi Baitulmal dalam menangani permasalahan sosioekonomi ummah. Kertas kerja
berbentuk konseptual dan bersandarkan kepada penelitian literatur. Terdapat 4 faktor
keberdayaan Baitulmal iaitu kewangan, perundangan yang jelas, sumber manusia Baitulmal
serta pengurusan yang efisien dan profesional. Secara keseluruhan dapatan kajian menemui
penyelesaian permasalahan sosioekonomi ummah dengan menumpukan kepada asnaf
dengan menaiktaraf kualiti hidup asnaf bantuan pendidikan dan keusahawanan.

Kata kunci: Baitulmal, Pengurusan, fakir miskin, budaya keushawanan,pinjaman modal

PENDAHULUAN

Pertumbuhan institusi kewangan harta Islam kian bertambah dan berkembang di Malaysia.
Perkembangan positif ini merupakan impak baik kepada ummat Islam Malaysia khasnya
dan Malaysia amnya. Dari mata kasar, masyarakat merasakan kesedaran mengenai
kewangan harta Islam ini telah bebas daripada explotasi kapitalis dimana elemen faedah
(Riba) dan yang berkaitan dengannya telah digantikan dengan perlaksanaan sistem
kewangan Islam. Sebaliknya, jika diperhatikan bahawa pertumbuhan pesat ini lebih
tertumpu kepada aspek-aspek yang berkaitan dengan perniagaan, keuntungan dan peluang-
peluang baru perniagaan dalam sistem kewangan Islam. Manakala pengurusan kewangan
Islam yang berkaitan dengan infaq wakaf, zakat, Baitulmal dan lain-lain yang berkaitan
dengannya adalah dianggap lebih tertumpu kepada keagamaan dan mungkin sukar untuk
diurus niagakan dalam ertikata sebenarnya. Objektif utama kertas kerja ini adalah untuk
mengenalpasti keberdayaan/ keupayaan institusi Baitulmal dalam menangani permasalahan
sosioekonomi ummah

LATAR BELAKANG MASALAH

Institusi kewangan harta Islam seperti Baitulmal telah diletakkan di bawah Majlis Agama
Islam Negeri dan dibantu oleh beberapa agensi kerajaan di bawah Jabatan Perdana Menteri.
Oleh kerana dikawalselia oleh Negeri-negeri masing-masing, maka Siti Mashitoh (2007)
mendapati bahawa terdapat ketidakselarasan struktur organisasi pengurusan Baitulmal di
negeri-negeri Malaysia. Juraish (2009) pula menambah kepelbagaian peranan dan perbezaan
amalan pengurusan Baitulmal negeri-negeri di Malaysia sebagai contoh saling bertukar
nama dan fungsi dalam peranan Baitulmal. Permasalahan kajian ini juga berkisar kepada
ketiadaan pembaharuan dalam gaya pengurusan baitulmal mengikut peredaran zaman.
Senario kekurangan ini disokong dengan kajian oleh Siti Mashitoh (2007): kekurangan
tenaga pekerja dan tahap pengetahuan serta kepakaran Majlis Agama Islam Negeri-Negeri
sendiri. Menurut Latiffie (1987) ketiadaan kakitangan profesional merancang dan
melaksanakan pembangunan harta baitulmal. Selain itu, senario kelemahan dalam
pengurusan baitulmal ini adalah berpunca daripada petugas baitulmal sendiri yang terdiri
daripada pegawai dan kakitangan baitulmal (Abu Bakar, 2005). Peranan baitulmal pada
masa kini agak berbeza daripada apa yang diamalkan pada zaman awal Islam, malah
persepsi masyarakat terhadap peranan dan kemampuan institusi ini juga di perhatikan kian
tersasar dari semasa ke semasa (JAWHAR, 2009). Hailani (1982) mmenjelaskan bahawa
kedudukan Baitulmal sudah berada dipersimpangan dimana peranannya telah diambil oleh
agensi-agensi lain. Kekeliruan ini ditambahkan lagi dengan pengertian istilah baitulmal itu
sendiri disempitkan dari segi skop dan fungsinya (Hailani, 1982). Kekeliruan ini dijelaskan
lagi terdapat pihak memahami baitulmal ialah harta pusaka yang diwarisi serta harta pusaka
yang tidak habis diagihkan (Farihal, 2010).

Menururt Juraish (2009) Baitulmal mempunyai punca sumber dana yang banyak tetapi
sumber hasil ini tidak disalurkan ke Baitulmal seperti wang riba, wang (ta’widh) pampasan,
gantirugi denda, wang tidak patuh syariah, wang syubahah dan haram dan rasuah. Mashitoh
(2003) menambah bahawa sumber hasil Baitulmal ini terbiar di sektor perbankan, kewangan
seperti wang tidak dituntut, wang beku di Amanah Raya yang terdiri dari harta pusaka beku,
wang orang murtad. Manakala Roslan (2009) menjelaskan wang tidak patuh syariah dalam
pasaran kewangan Islam disalurkan kepada pihak yang bukan sepatutnya menerima seperti
persatuan yang bukan berlatar belakangkan Islam, sedangkan wang tersebut hasil dari

perniagaan Islam. Siti Mashitoh (2007) mendapati wang Baitulmal bertaburan di firma-
firma guaman, syarikat amanah, syarikat takaful dan lain-lain. Siti Mashitoh (2007)
menjelaskan pentadbiran bagi harta—harta milik orang Islam yang belum lagi dapat
disempurnakan sewajarnya dan masih bertaburan di institusi-institusi kewangan seperti
perbankan Islam, amanah raya, firma guaman, syarikat amanah, bank, syarikat takaful dan
lain-lain lagi. Ketidakjelasan tersebut adalah kelonggaran akta wang tidak dituntut yang
perlu dikaji semula mengikut kesesuaian peredaran zaman. Harta-harta tersebut adalah aset
pendapatan Baitulmal

PERMASALAHAN SOSIOEKONOMI UMMAH

Senario krisis ekonomi dunia hari ini yang berlaku sedikit sebanyak meninggalkan kesan
kepada ekonomi umat Islam di Malaysia. Ccatatan perangkaan menunjukkan sehingga Kini
masyarakat Islam mewakili lebih kurang 60 peratus penduduk negara ini. Tetapi mereka
hanya menguasai lebih kurang 20 peratus sahaja daripada ekonomi negara. Masyarakat
Islam Malaysia masih belum boleh berpuas hati sepenuhnya dengan pencapaian mereka
dalam bidang ekonomi masa kini. Masyarakat Islam Malaysia perlu sentiasa diingatkan
tentang kedudukan ekonomi umat yang masih terbelakang (Mazilan, 2011).

Dalam suasana negara Islam di Timur Tengah mengalami pergolakan dan perpecahan.
Malaysia juga hari ini tidak sunyi daripada berita-berita kemasyarakatan yang
mengorbankan nyawa akibat daripada tekanan tuntutan keperluan kehidupan seperti bunuh
diri akibat tekanan hutang dengan Ah Long, pembunuhan dalam masyarakat, tipu muslihat
mendapatkan harta, terjun dari tingkat tinggi kerana rasuah dalam organisasi. Tidak sunyi
juga generasi harapan negara graduan universiti dibebani hutang sekeliling pinggang selepas
tamat pengajian.

Menurut laporan dalam Rancangan Malaysia Kesembilan, terdapat ketidaksamaan
pendapatan dikalangan masyarakat dalam negara. Ketidaksamaan yang tinggi dan
berterusan akan memberi kesan nagatif kepada pertumbuhan ekonomi negara. Kesan pada
masa hadapan akan memudaratkan pembangunan, ketidakstabilan sosial dalam ekonomi.
Pada masa sama juga meninggalkan kesan kepada masyarakat Islam kerana hari ni jurang
perbezaan antara kaya dan miskin dikalangan masyarakat Islam sendiri dapat dirasai.
Ditambah lagi jurang ketaksamaan diantara rakyat berbilang agama timbul dalam negara.
Hal keadaan tersebut begitu ketara perbezaan antara masyarakat Islam dengan masyarakat
bukan Islam yang lain dalam aktiviti ekonomi. Ini amat ketara dari sektor pembangunan
ekonomi menunjukkan masyarakat Islam masih ketinggalan kebelakang walaupun
masyarakat Islam mendapat pelbagai bantuan daripada Kerajaan Pusat dan disokong oleh
institusi-institusi kewangan Islam kerajaan dan swasta.( Osman, M.F dan Tayib, M. 2010).

Kajian yang telah dijalankan oleh Ismail (2009) mendapati terdapat jurang dikalangan
masyarakat Malaysia. Jurang ini amat ketara dikalangan masyarakat Islam. Tidak kurang
dari itu jurang perbezaan kaya dan miskin di kalangan masyarakat Islam sendiri.
Ketidaksamaan pendapatan dikalangan masyarakat majmuk meninggalkan kesan nagatif
kepada pertumbuhan, pembangunan, keadilan sosial dalam ekonomi. Saiful Azhar (2003)
menjelaskan bahawa masyarakat Islam ketinggalan kuasa ekonomi, baik dalam lapangan
profesional, pendidikan dan perindustrian. Beliau memberi contoh industri kecil dan
sederhana (IKS) yang merupakan nadi penggerak ekonomi masyarakat Islam Malaysia.
Hasil daripada laporan Rancangan Malaysia Kesembilan (RMK9) mencatatkan masyarakat
Islam ketinggalan berbanding masyarakat lain. Jurang perbezaan antara kaya dan miskin
telah timbul dalam kehidupan masyarakat Malaysia. Osman & Tayib (2010) menjelaskan

ketidaksamaan ini memberi kesan negatif kepada pertumbuhan ekonomi negara dari segi
Bumiputera. Di samping itu, lzam (2011) mendapati jurang tersebut menimbulkan
perbezaan hubungan sosio-ekonomi antara orang kaya dan orang miskin. Perbezaan ini
mengakibatkan berlakunya ketidakseimbangan sosio-ekonomi dalam masyarakat

KEUPAYAAN BAITULMAL

Keberdayaan Baitulmal adalah perlu untuk melaksanakan peranan  menyusun dan
membangunkan sosioekonomi ummah. Persoalan yang timbul secara umumnya adalah
apakah mampu Baitulmal menangani permasalahan sosio ekonomi ummah hari ini.
Sedangkan peranan Baitulmal menurut definisi Baitulamal dari segi bahasa ialah dari
perkataan “Al-Bait” di jelas dalam kitab Al-Muhid bererti “rumah” (Majudin, 1989).
Perkataan “4/-mal” ialah (harta) difahami apa yang dimiliki daripada yang dikumpulkan
akan sesuatu, bila dijamakkan iaitu banyaknya harta-harta. Perkataan harta pada asalnya
telah dijelasakan dalam kitab Nihayah lbnu Asir dan Lisan Arabi bermaksud apa yang
dimiliki daripada emas, perak kemudian merangkumi ke atas apa yang dimiliki oleh
keluarga dan kebanyakan apa yang terkandung dalam harta itu dikalangan Arab ialah
memiliki seekor unta kerana itu tanda ia mempunyai harta yang banyak (Jamaluddin, 1989).

Pengertian Baitulmal daripada perkataan yang mudah difahami dan dikenali oleh
masyarakat Islam seluruh dunia ialah: Tempat yang diletakkan padanya harta umum dalam
negara dan digunakan harta tersebut untuk pembangunan rakyat dan negara (Majudin,
1989). Baitulmal dalam perumpamaan lain ialah harta yang dikhaskan untuk rakyat dan
negara daripada apa yang dikumpulkan daripada sumbernya yang menjadi hak seluruh
masyarakat Islam daripada harta tersebut yang terdiri dari harta daripada bumi atau
tumbuhan dan galian atau duit atau yang mempunyai nilai untuk masyarakat Islam seperti
barang-barang yang telah ditetapkan oleh Syara’ dan tidak ditentukan ke atas seseorang
untuk memilikinya. Mengikut hukum Syara’ ia adalah milik Baitulmal untuk masyarakat
Islam. Harta tersebut sama ada yang terdapat dalam simpanan dalam masyarakat Islam atau
yang dihasilkan dari usaha mereka dan tempat rujukan adalah Baitulmal. Gambaran tersebut
boleh disamakan dengan Perbendaharaan Negara di Kementerian Kewangan Malaysia masa
kini (Dhujaili, 1976 dan Abduh Khalig, 1972)

Pengertian “harta” pada pandangan ahli ekonomi dalam kitab Siasah al-Mal ialah setiap
apa di dalamnya yang memberi manfaat seperti yang mempunyai harga atau nilainya.
Barang siapa memiliki sebidang tanah dikira sebagai harta, barang sesiapa yang memiliki
pokok atau tumbuhan itu adalah harta, barang sesiapa memiliki pokok buah-buahan itu
adalah harta, pada setiap sesuatu yang bertujuan perniagaan dipasaran dan mempunyai harga
atau nilai itu adalah harta dan pada setiap sesuatu yang manfaat (kebaikan denganya) atas
sesuatu itu adalah harta (Abdul Karim, 1989).



Pengarang Tahun

Definisi

Al-Mawardi (1983)

Dictionary of Islam  (1964)

Ibnu Munzir (1955)
Abd al-Karim (1989)
Abdul Mun’in (1980)

Baitulmal ialah tempat merekodkan pengumpulan dan
pembahagian harta-harta dalam negara.

Baitulmal sebagai perbendaharaan negara yang
menerima wang yang dipungut oleh negara Islam dari
pelbagai sumber seperti zakat, ghanimah, jizyah dan
lain-lain.

Baitulmal ialah rumah yang menerima sesuatu
harta untuk disimpan dan diagihkan.

Baitulmal ialah tempat mengumpul harta-harta dari
zakat, ghanimah dan kharaj yang dikelolakan dan
dijaga oleh khalifah atau pemerintah.

Baitulmal juga dikenali sebagai al-diwan al-sami

atau al-dewan al-amwal: sebuah Institusi yang
berperanan menjaga dan mengawal harta orang-orang
Islam, membuat bancian dan kira-kira ke atas pelbagai
sumber negara untuk dibelanjakan dalam segala urusan
yang berkaitan dengan gaji tentera, para pegawai dan
kakitangan kerajaan serta hakim dan lainnya. Wang
yang tersimpan digunakan untuk  membiayai
keperluan negara seperti pembelian kelengkapan
perang dan perbelanjaan lain untuk kepentingan rakyat

Jadual 1: Definisi Baitulmal Mengikut Pandangan Sarjana

Berdasarkan kepada pengertian daripada sarjana-sarjana seperti di atas, penyelidik
merumuskan bahawa Baitulmal adalah sebuah institusi kewangan Islam bukan-bank
berfungsi menerima, mengumpul, mengagih dana-dana, wang, harta, pendapatan negara dari
pelbagai sudut untuk kepentingan pembangunan rakyat dan negara. Begitu juga pada
pandangan Ismail (2009) bahawa Baitulmal mencerminkan sebuah organisasi dan bukan
tempat dan ia berperanan untuk mengurus semua jenis harta dan pendapatan negara bagi
tujuan kemaslahatan masyarakat dan pembangunan negara. Menurut Abdullah Alwi (2001)
dan Mahamad Tayib & Mohd Farihal Osman. (2010) pada masa kini Baitulmal dapat

disamakan seperti Perbendaharaan Negara atau pun Kementerian Kewangan dari segi fungsi
dan peranannya. Kerajaan melalui Kementerian Kewangan melaksanakan dasar fiskal
bersandarkan kepada pendapatan (revenue) dan perbelanjaan (expenditure) Kerajaan untuk
menjana pertumbuhan dan pembangunan ekonomi. Dasar fiskal dan monetari yang
dilaksanakan bergantung kepada keadaan ekonomi semasa sama ada mengalami
pertumbuhan yang pesat atau perlahan atau dalam keadaan kemelesetan ekonomi (economic
recession) (rujuk Tey et al., 2018, Bab 6). Pada hakikatnya skop fungsi Kementerian
Kewangan lebih luas kesan daripada struktur governan dan perundangan yang dipilih dan
dilaksanakan. Persamaannya adalah pada permasalahan yang dihadapi oleh Ummah yang
merupakan satu microcosm daripada Negara/masyarakat keseluruhan.

Falsafah di dalam Baitulmal

Baitulmal juga dianggap sebagai institusi yang unik kerana terpisah dari entiti pemerintah
itu sendiri pada masa Kini. Institusi ini juga tetap tertakluk kepada prinsip pengharaman riba.
Pada awal Islam, jika seseorang pemerintah berpegang kepada konsep keprihatinan terhadap
pengurusan harta Baitulmal, makin bertambahlah sokongan kepadanya, begitulah
sebaliknya. Konsep penghematan perbelanjaan daripada tabung Baitulmal ini telah meresap
dan menjadi tunjang kekuatan dan kemegahan institusi agung. Ini kerana, pada pandangan
(Syed Othman Al-Habshi, 1984) falsafah Baitulmal berteraskan kepada tiga konsep penting
iaitu konsep harta, konsep amanah dan konsep keadilan sosial.

Falsafah Berkonsep “al-Mal”

Konsep yang berteraskan kepada harta bahawasanya seluruh harta di alam ini adalah milik
Allah s.w.t. tetapi diamanahkan kepada manusia untuk digunakan sebagai wasilah ke arah
melaksanakan kewajipan kepada Allah s.w.t. Falsafah yang berteraskan kepada harta atau
“mal” iaitu memperakukan bahawa semua harta dan kekayaan yang terdapat di alam ini
adalah hak milik mutlak Allah s.w.t. seperti dalam firmannya:

OB A5 oabie (e oL (5 8 b D01 sl 5 s | sl 438 5 06

Musa berkata kepada kaumnya: "Mohonlah pertolongan kepada Allah dan bersabarlah;
sesungguhnya bumi (ini) kepunyaan Allah; dipusakakan-Nya kepada siapa yang dihendaki-Nya dari
hamba-hamba-Nya. Dan kesudahan yang baik adalah bagi orang-orang yang bertakwa".

(Surah al-A’raf 7:128)

Falsafah Berkonsep “Keadilan Sosial”

Falsafah yang berkonsepkan keadilan sosial adalah dengan pengagihan semula kekayaan
secara yang adil dikalangan masyarakat. Selaras dengan falsafah Baitulmal dalam ekonomi
Islam yang dijelaskan lagi dalam al-Quran yang menghendaki supaya harta kekayaan tidak
hanya beredar dikalangan mereka yang kaya sahaja tetapi diagihkan secara adil kepada
setiap individu. Ini meliputi keadilan dalam pengumpulan dan pengagihan sumber hasil
yang tanpa paksaan atau ugutan. Falsafah dalam menguruskan harta umat Islam dilihat perlu
kepada sesiapa yang di pertanggungjawabkan dengan perkara sedemikian.

Dalam falsafah keadilan sosial hubungan dan peranan Baitulmal dalam mengagihkan
semula kekayaan secara adil di kalangan masyarakat. Konsep keadilan ekonomi ini adalah

selaras dengan prinsip yang ditegaskan oleh Al-Quran yang menghendaki supaya harta
kekayaan tidak hanya beredar dikalangan mereka yang kaya sahaja tetapi diagihkan secara
adil kepada setiap individu. Seperti yang di sebut dalam firman Allah s.w.t:

Y S el 5 oSty (a5 A5 My JsoUs A6 ool JAT e 4l e D ol

Uead) 8 G0 () 0 58005 ) 5508 Al 8165 Ly 85048 (3 250 A0 ey s el ) (i 155

Harta
rampasan yang diberikan Allah kepada Rasulnya dari penduduk suatu negeri, maka bagi
Allahlah, Rasul-Nya, kaum keluarga, anak-anal yatim, orang miskin dan yang terlantar di
perjalanan agar kekayaan tidak hanya beredar di antara orang kaya di antaramu. Ambillah
apa yang diberikan Rasul padamu dan tinggalkan apa yang dia larang bagimu. Dan
bertakwalah kepada Allah sesungguhnya Allah maha dahsyat azab-Nya

(Surah al-Hasyr:7)

Dengan adanya institusi pengurusan yang teratur dan tersusun akan memberi kebaikan dan
pembangunan kepada masyarakat berkembang maju dibantu dengan pengagihan yang
selamat dan efisyen. Dalam falsafah keadilan sosial dalam pengurusan Baitulmal dapat
mewujudkan satu sistem pengurusan dan saling bantu-membantu antara umat manusia.
Seperti yang di sebut dalam firman Allah s.w.t.:

"lall St O 40 15805 o) 5l 5 Y1 e 158585 Y5 585 Dl e i3k
“Dan saling tolong-menolonglah kamu dalam kebajikan”
(Surah al- Maidah 52)

Begitu juga keadilan sosial merupakan falsafah dalam ekonomi Islam yang menitikberatkan
keadilan hidup dalam masyarakat.

Falsafah Berkonsepkan “Amanah”

Menjelaskan harta Baitulmal bukanlah harta milik perseorangan tetapi merupakan harta
(Allah) mal Allah atau harta umat Islam (mal-al-muslimin). Harta Baitulmal merupakan hak
bagi setiap individu dalam negara. Golongan individu yang berhak menerimanya
mempunyai hak terhadap penerimaan harta tersebut, sementara golongan yang menyumbang
harta ke Baitulmal mempunyai hak untuk memastikan penggunaan dan pengagihan harta
tersebut dilaksanakan dengan cara yang sewajarnya. Oleh pihak yang diberi kuasa mestilah
menerima amanah ataupun tanggungjawab untuk melaksanakan keadilan yang
dimaksudkan. Dalam sejarah Islam telah dibuktikan oleh Khalifah Umar ibn Al-khatab
dengan menjadikan harta umum dan ia tidak pernah menggunakan kekuasaannya sebagai
pemerintah pada masa itu secara sewenang-wenangnya, malahan bagi memastikan falsafah
amanah tersebut dilaksanakan Umar ibn Al-khatab juga melantik pagawai-pegawai yang
menguruskan sistem Baitulmal terdiri daripada mereka yang benar-benar berkebolehan dan
bersifat amanah (Abd Basit, 1997) Diterangkan lagi oleh Abdullah Alwi (2001) bahawa
penubuhan Baitulmal adalah satu konsep amanah dalam pengurusan kewangan Islam.

BAITULMAL DI MALAYSIA

Malaysia merupakan sebuah negara yang terdiri daripada 13 buah negeri dan kerajaan
persekutuan. Negeri-negeri tersebut adalah Perlis, Kedah, Pulau Pinang, Perak, Selangor,

Negeri Sembilan, Pahang, Melaka, Johor, Kelantan, Terengganu, Sabah dan Sarawak.
Manakala kerajaan persekutuan terdiri daripada 3 buah Wilayah Persekutuan iaitu Kuala
Lumpur, Labuan dan Putrajaya ( Muhammad Yamin, 2011). Malaysia juga mengamalkan
Sistem Demokrasi Berparliman dan Raja Berperlembagaan pada dua peringkat iaitu
peringkat persekutuan dan peringkat negeri. Pada peringkat persekutuan, ketua negara ialah
Seri Paduka Baginda Yang di-Pertuan Agong. Pada peringkat negeri pula, ketua negeri
dikenali dengan pelbagai nama seperti Sultan, Raja, Yang Dipertuan Besar atau Yang
Dipertua Negeri. Perkara berkaitan hal ehwal agama Islam di Malaysia diletakkan di bawah
ketua negeri masing-masing manakala bagi Wilayah Persekutuan, ianya diletakkan di bawah
Yang Di Pertuan Agong.

Di peringkat negeri-negeri Ismail (2009) menjelaskan Baitulmal berperanan mengendalikan
perkara yang berkaitan syarak (hal ehwal agama Islam) dan harta milik masyarakat Islam
yang di letakkan di Baitulmal, seperti menerima harta pusaka baki faraid. Sementara itu
bidang kuasa Baitulmal semakin disempitkan kerana zakat tidak dapat dimasukkan ke dalam
Baitulmal sebagai sumber pendapatan.

KEBERDAYAAN BAITULMAL BERDASARKAN SUMBER

Pengurusan Baitulmal berkonsepkan bekerjasama/ tolong-menolong “fa’wun” serta
sokongan baitulmal negeri dalam dalam menangani sosial ekonomi Ummah. Keberdayaan
ini dapat di kuatkkan lagi dengan pengenalpastian dan pengkelasan sumber-sumber hasil
yang boleh dimasukkan ke dalam Baitulmal sebagai hasil Baitulmal. Contoh hasil
petroleum, hartanah, kewangan Islam, wang-wang yang tidak dituntut dipelbagai institusi.
Antara sumber-sumber atau dana yang berpotensi tinggi sebagai dana baitulmal ialah Wang
yang tidak dituntut (kini dikendalikan oleh Amanah Raya Berhad), harta orang-orang
murtad,wang- wang syubhah dan tidak patuh syariah, khazanah harta dari hasil dari bumi
Malaysia di dalam dan luar negara, harta rampasan/ cukai/ denda.

Keberdayaan Baitulmal dapat menangani permasalahan sosioekonomi ummah dengan
penyediaan bajet di belanjawan (Islam) yang menyeluruh merangkumi kesemua keperluan
umat Islam di Malaysia termasuklah ekonomi, pendidikan dan latihan, perniagaan, sosial
dan aktiviti-aktiviti keagamaan serta lain-lain keperluan. Selain itu keberdayaan peranan
dalam berdakwah Islam kepada pihak yang memerlukan (penyebaran agama) bantuan
berbentuk kemanusiaan seperti peristiwa malapetaka contohnya tsunami, bangunan runtuh,
kebakaran, gempa bumi, banjir serta lain-lain.

HUBUNGAN BAITULMAL DAN PEMBANGUNAN SOSIOEKONOMI UMMAH

Hubungan antara baitulmal dan pembangunan sosioekonomi dari perspektif sosiologi,
pembangunan adalah sebuah fenomena sosial yang ditimbulkan oleh hubungan antara
individu dan individu lainnya, antara individu dan sebuah kelompok, atau kelompok dengan
kelompok yang lain dalam suatu masa tertentu. Selain itu, pembangunan berkait rapat juga
dengan aspek ekonomi dan bukan ekonomi. Dari perspektif ekonomi, pembangunan adalah
sebuah proses untuk memperbanyakkan pendapatan per-kapita daripada masyarakat dalam
suatu negara. Manakala Seers (1979) menerangkan pembangunan mampu membasmi
kemiskinan, mengurangkan pengangguran, ketidaksamaan antara negara kaya dan yang
miskin, serta mengurangakan pergantungan ekonomi dan politik kepada kuasa besar. Oleh
itu, berkait rapat dengan penglibatan aktiviti manusia (Aziz, 2001). Dijelaskan lagi oleh
Ahdi (2009) iaitu pembangunan merangkumi pelbagai bentuk proses perubahan yang

menekankan kepada beberapa faktor seperti ekonomi, sosial, budaya dan politik. Proses
pembangunan tidak hanya melibatkan pembangunan dalam bidang ekonomi, tetapi juga
dalam bidang bukan ekonomi, seperti pendidikan, kesihatan, moral, nilai spiritual dan
budaya. Menurut Tayib, M. dan Osman, M. F. (2009) pembangunan bererti proses
pembentukan kekuatan, baik tenaga, jiwa, mental atau fizikal dari panduan wahyu yang
disalurkan melalui kehendak manusia untuk memperbaiki sesuatu kelemahan dan
meningkatkan kepada yang lebih baik dengan tujuan mencari keredhaaan Allah s.w.t.
Dijelaskan lagi pembangunan ekonomi bercirikan aktiviti-aktiviti ekonomi yang bertambah
hasil keluaranya secara keseluruhan dan bertambah tenaga kerja yang diperlukan dan
bertambah hasil pendapatan masyarakat. Oleh yang demikian unsur pembangunan seperti
moral, kebendaan, ekonomi, sosial, fizikal, spiritual tidak mungkin dipisahkan. Ini kerana
matlamat ingin mencapai kebahagiaan dunia dan akhirat. Dengan adanya pegangan ini iaitu
kepercayaan kepada tuhan, khalifah, persaudaraan merupakan roh pembangunan kepada
penggerak pembangunan masyarakat Islam. Menurut pandangan Hailani (2007) telah
menjelaskan tentang konsep dan falsafah pembangunan itu sendiri. Beliau melihat agama
itu adalah perkara pokok dalam pembangunan, yang mana agama mempunyai hubung kait
dengan pembangunan jiwa manusia. Oleh kerana jiwa yang menentukan runtuh dan
bangunnya keperibadian seseorang insan, maka dengan jiwa yang sempurna akan membawa
kepada kejayaan setiap pembangunan. Begitu juga menghasilkan struktur masyarakat dan
pembangunan negara yang sejahtera, seperti penjelasan dalam firman Allah yang

, ) ) _ bermaksud:

Bl (e QA My W& (208 28 385 ) o8 Laglla ) 5 ey pudi

“Demi jiwa serta kesempurnaanya, maka Allah mengilhamkan kepada jiwa itu jalan
kefasigan dan ketakwaanya, sesungguhnya berjayalah orang yang membersihkan jiwa dan
sesungguhnya rugilah orang yang mengotorinya”

(Surah al-Sham :7-10)

KESIMPULAN

Keberdayaan Baitulmal perlu dipertingkatkan untuk melaksanakan peranannya menyusun
dan membangunkan sosioekonomi ummah. Kita perlu mencari jawapan kepada persoalan
mampukah institusi Baitulmal yang berada dalam wagqi’/realiti negara ini melaksanakan
tanggungjawab ini? Institusi Baitulmal bermotifkan non-profit. Baitulmal ialah institusi
perbendaharaan kewangan Islam yang berfungsi mengumpul dan mengagihkan kepada
kumpulan yang tertentu. Banyak telah ditulis, dihuraikan dan diseminarkan tentang konsep
dan operasi Baitulmal. Lipatan sejarah kegemilangan Islam dan institusi-institusi
sokongannya termasuk institusi Baitulmal boleh dijadikan pengajaran. Dari segi teorinya
Baitulmal mempunyai kekuatan asal (inner strengths) yang telah terbukti dalam sejarah
kegemilangan Islam.

Dalam konteks Malaysia ada yang menyamakan peranan Baitulmal seperti Perbendaharaan
Negara (salah satu fungsi Kementerian Kewangan) dengan menerima hakikat sumber yang
ada pada Baitulmal adalah sangat terhad. Dalam menangani permasalaham sosioekonomi
Ummah secara spesifik dan masyarakat secara umum, kedua-duanya boleh saling lengkap
melengkapi. Dalam hal ini ‘the way forward’ adalah pertamanya skop Baitulmal tidak di
kecilkan tetapi langkah proactive diambil untuk menstruktur semula institusi Baitulmal

untuk menjadi entiti yang efektif mendepani permasalahan sosioekonomi Ummah. Jika
salah satu matlamat dasar fiskal Kerajaan adalah menstabilkan ekonomi, kita syorkan salah
satu dasar Baitulmal adalah pengukuhan sosioekonomi Ummah.

Sehubungan dengan ini kita imbas kembali kepada salah satu daripada Resolusi Konvensyen
Baitulmal Kebangsaan 2015. Resolusi yang dimaksudkan ialah transformasi Baitulmal perlu
dilakukan. Bagaimana? laitu dengan menyusun semula struktur Majlis Agama Islam Negeri
dan struktur Baitulmal dari segi perundangan dan struktur organisasi (Anan (2015).
Dicadangkan supaya Baitulmal Muslimin dijadikan entiti berasingan seperti Kementerian
Kewangan.

Kita masih berpegang dengan pandangan tentang faktor kejayaan kritikal (critical success
factors) bagi institusi ini iaitu wujudnya perundangan dan governan yang jelas, pengurusan
yang profesional dan efisien, dana modal yang mencukupi dan tahap keikhlasan/integriti
yang tinggi (Mohammad Haji Alias et al., 2017). Faktor pertama adalah seperti yang
diutarakan dalam resolusi tersebut diatas. Faktor yang kedua juga ditegaskan dalam Resolusi
Konvensyen Baitulmal Kebangsaan 2015 iaitu kecekapan sumber manusia di Baitulmal
perlu diperkasakan. Berkaitan dengan kecukupan dana pula, Baitulmal yang distrukturkan
semula perlu melebarluaskan sumber pendapatan dan menjana pendapatan melalui
pembangunan aset kekal Baitulmal dengan menggunakan pelbagai instrumen kewangan
Islam yang ada.

